
 1.1. Кириш 

         Мамлакатимизда мустақилликнинг дастлабки йиллариданоқ барча 
фуқароларни жумладан ишчи ходимларни ижтимоий ҳолатини яхшилаш, уларнинг 
турмуш даражасини юксалтиришга, ишлаш шароитларини техника хавфсизлиги ва 
санитария талаблари даражасидаги асосини яратишга катта эътибор қаратиб 
келинмоқда.  

         Таълим жараѐнининг барча соҳаларида ҳам кенг қамровли ислоҳотлар амалга 
оширилмоқда. Мамлакатда қабул қилинган Кадрлар тайѐрлаш миллий дастури, 
Таълим тўғрисидаги Қонунлар асосида таълим соҳасида катта ютуқларга 
эришилмоқда. Таълим мазмуни тубдан ижобий ўзгаришга юз тутмоқда. Барча 
таълим тизимида энг замонавий ўқитиш воситаларидан фойдаланилмоқда. Ишлаб 
чиқариш энг қудратли, замонавий ишлаб чиқариш воситалари билан 
қуроллантирилмоқда. Ижтимоий ҳаѐт тарзи фаоллашмоқда. Мамлакатда қабул 
қилинган «Кадрлар тайѐрлаш миллий дастури», «Таълим тўғрисида»ги Қонун 
таълим тизими мазмунини тубдан ўзгартириб юборди. Жумладан олий таълим ўқув 
режаларига замон ва ҳаѐт талабларидан келиб чиқиб катта ўзгартиришлар 
киритилди. 



 Эндиликда тайѐрланаѐтган ѐш мутахассисларга ҳар бир соҳада чуқур ва кенг 
қамровли маълумот бериш, уларга берилган билим ишлаб чиқаришда ва 
жамиятда ўз аксини ва долзарблигини йўқотмайдиган бўлишига ва уларнинг 
билим даражалари дунѐ таълим стандартлари қўйган талабга жавоб 
беришига асосий аҳамият қаратилмоқда.  

 Замонавий ҳаѐтдаги ишлаб чиқариш самарадорлигини  етук кадрларсиз 
тасаввур этиш мумкин эмас. Ҳар соҳада инсон омили, унинг қадр-қиммати 
биринчи ўринга қўйилиб иш ташкил этилган жойда ютуқлар барқарор 
бўлиши шубҳасиз. 

 Инсон туғилиши билан яшаш, эркинлик ва бахтга интилиш ҳуқуқига эга 
бўлади. Инсон ўзининг яшаш, дам олиш, соғлиги ҳақида қайғуриш, қулай 
атроф-муҳит, хавфсизлик ва гигиена талабларига жавоб берадиган меҳнат 
шароитида ишлашга бўлган хуқуқларини ҳаѐт фаолияти жараѐнида амалга 
оширади. Унинг бу ҳуқуқлари Ўзбекистон Республикаси Конституциясида 
кафолатланган. 

 



 Ҳаёт фаолияти – бу инсоннинг кунлик фаолияти, дам олиши ва яшаш 
тарзидир. 

 Инсон ҳаѐти жараѐнида уни ўраб турган атроф муҳит билан узлуксиз 
алоқада бўлади ва шу билан бирга ҳар доим уни ўраб турган муҳитга боғлиқ 
бўлиб келган ва шундай қолаверади. Инсон шунинг учун ҳам ўзини ўраб 
турган атроф-муҳит ҳисобига озиқ-овқат, ҳаво, сув, дам олиш учун  зарур 
моддий нарсалар ва бошқаларга бўлган эҳтиѐжини қаноатлантиради. 

 Атроф-муҳит –бу инсонни ўраб турган муҳит бўлиб, инсоннинг ҳаёт 
фаолиятига, унинг соғлиги ва наслига тўғридан тўғри, бирдан уринма ёки 
масофадан таъсир этишга қобилиятли омилларнинг (жисмоний, химиявий, 
биологик, информацион, ижтимоий) шартли йиғиндисидир. 

 Инсон ва атроф-муҳит узлуксиз ўзаро таъсирда бўлиб, доимий ҳаракатдаги 
«Инсон – атроф муҳит» системасини ташкил этади. Дунѐнинг эволюцион 
жараѐнида бу системани ташкил этувчилар узлуксиз ўзгариб борди. Инсон 
мукаммаллашди, ер шарининг аҳолиси ва унинг оқими ўсди, жамиятнинг 
ижтимоий асоси ўзгарди.  



 Атроф-муҳит ўзгарди: инсон ўзлаштирган ер юзи ва ер ости ҳудуди 

катталашди; табиий табиат муҳити инсоният жамиятининг ўсиб бораѐтган 

таъсирини бошдан кечирмоқда, инсон томонидан сунъий яратилган маиший, 

шаҳар ва ишлаб чиқариш муҳити пайдо бўлди. 

 Табиий муҳит ўзи мукаммал бўлиб, инсон иштирокисиз мустақил мавжуд 

бўла олади ва ривожланаолади. Инсон томонидан яратилган бошқа барча 

борлиқ муҳити мустақил ривожлана олмайди ва улар пайдо бўлганидан сўнг 

эскиришга ва емирилишга маҳкум нарсалардир. 

 Инсоният ўзининг дастлабки ривожланиш босқичида табиий атроф-муҳит 

билан ўзаро уйғун ҳаракат қилган. Атроф-муҳит асосан биосфера, ер ости, 

галлактика ва чексиз коинотдан ташкил топган. 



 



 Атмосфера 

 



Литосфера 





 Биосфера - барча турдаги организмлар, жумладан инсон яшаши мумкин 

бўлган атроф-муҳит бўлиб, у мураккаб тузилишдаги ер шарининг муҳим 

қобиғидир. Биосфера бир неча миллиард йиллар давомида шаклланган. 

 Замонавий олимлар биосферани моддаларни планета бўйича ҳаракатини 

таъминловчи йирик, глобал экосистема сифатида қарашади. Ҳозирги эрада 

ҳаѐт ер қатламининг юқори (литосфера) қисмида, ернинг пастки ҳаво 

(атмосфера) қобиғида ва ер шарининг сувли қобиғи (гидросфера) да 

тарқалган. 

 Инсон эволюцияси жараѐнида ўзини озиқ-овқат, моддий бойликка бўлган 

эҳтиѐжларини самаралироқ қондириш, иқлим ва об-ҳаво таъсиридан 

ҳимояланиш, ўзига қулайликни оширишга интилиб табиий муҳитга, 

биринчи ўринда биосферага тўхтовсиз таъсирини ўтказди. Бу мақсадга етиш 

учун у биосферани бир қисмини техносфера банд этган жойга айлантирди. 

 

 

 



 Техносфера - ўтмишда биосферага тааллуқли бўлган кейинчалик инсонлар 

томонидан моддий, ижтимоий-иқтисодий эҳтиёжларини янада яхшилаш 

мақсадида тўғридан-тўғри ёки сиртдан техник воситалар билан таъсир 

этган ҳудуддир.  

 Техносфера инсонлар томонидан техник воситалар ѐрдамида яратилган 

шаҳарлар, қўрғонлар, қишлоқ аҳоли пунктлари, саноат ва корхоналар зонаси 

банд этган ҳудудлар ҳисобланади.  

 Инсон ҳаѐт фаолияти жараѐнида нафақат табиий муҳит билан балки, 

ижтимоий муҳит деб аталувчи одамлар оммаси билан ҳам узлуксиз алоқада 

бўлади. Инсонни ижтимоий муҳит билан алоқаси туғилишни давом 

эттиришда, билим ва тажрибалар алмашишда, маънавий эҳтиѐжларини 

қондиришда, интеллектуал қобилиятларни оширишда фойдаланилади ва 

шаклланади. 

 



 Замонавий индустриал жамиятда инсон атроф-муҳит компонентлари (биосфера, 

техносфера ва ижтимоий муҳит) билан ўзаро таъсирда бўлади. Яъни, инсон табиий 

атроф-муҳитга узлуксиз таъсир этса, ўз навбатида биосфера ва инсоннинг 

эҳтиѐжларидан келиб чиқиб унинг узлуксиз жисмоний ва ақлий фаолиятининг 

маҳсули бўлган техносфера ва ижтимоий муҳит ҳам инсонга тўғридан тўғри ѐки 

сиртдан доимий таъсир этади 

 Юқорида қайд этилганлар асосида қуйидагича хулоса чиқариш мумкин:  

 1. Замонавий инсон уни ўраб турган атроф-муҳитнинг ташкил этувчилари яъни, 

табиий, техноген (техносфера) ва ижтимоий муҳит билан узлуксиз ўзаро 

таъсирда бўлади;  

 2. XIX аср охиридан бошлаб XX аср давомида ва ҳозирги даврда ҳам техносфера ва 

ижтимоий муҳит узлуксиз ривожланмоқда, бунга ушбу соҳада инсон фаолияти 

орқали ўзлаштирилган  улушларни ошиб бораётганлиги исботдир; 

 3. Техносферани ривожланиши табиий муҳитни ўзгартириш ҳисобига амалга 

ошмоқда. 

 



 

 Замонавий ҳаѐтда инсонларнинг ижтимоий мавқеларини юксалиши билан 

бирга уларнинг тинчлигига, соғлигига ва меҳнати хавфсизлигига хавф 

соладиган омиллар сони ҳам ортиб бормоқда. Маълум шароитда уларни 

инсонларнинг руҳий ҳолатига, соғлигига салбий таъсирини кўрсатиши 

ҳаммага маълум. Шу сабабли инсонларни нафақат уларнинг ақлий ѐки 

жисмоний меҳнат фаолияти давомида балки, яшаш жойида, йўлда ва барча 

ҳолатларда хавфсизлигини, яхши кайфиятини, меҳнат қобилияти ва иш 

унумдорлигини таминлаш, соғлиги ҳақида қайғуриш масалаларини ижобий 

ҳал этиш жуда долзарб масалалардан биридир. 

 Қайд қилинган масалаларни ижобий ҳал этишда ҳаѐт фаолияти хавфсизлиги 

фанининг ўрни, унинг назарий маълумотлари билан бўлажак 

мутахассисларни қуроллантириш, муаммоларни ижтимоий ҳаѐтда мумкин 

қадар ижобий ҳал этилишига ѐрдам беради. 

   



 1.2. Ҳаёт фаолияти хавфсизлиги фанининг мақсади ва вазифалари 

 Ҳаёт фаолияти хавфсизлиги (ҲФХ) — ишлаб чиқариш ва ноишлаб 
чиқариш муҳитида инсоннинг  атроф муҳитга таъсирини ҳисобга 
олган ҳолда хавфсизлигини таминлашга йўналтирилган билимлар 
системасидир.  

 ҲФХнинг мақсади ишлаб чиқаришда авариясиз ҳолатга эришиш, 
жароҳатланишни олдини олиш, инсонлар соғлигини сақлаш, меҳнат 
қобилиятини ва меҳнат сифатини ошириш ҳисобланади.  

  Қўйилган мақсадга эришиш учун қуйидаги икки масалани 
ечиш лозим бўлади: 

  1. Илмий (инсон-машина системасини; атроф муҳит-инсон, 
хавфли (зарарли) ишлаб чиқариш омиллари ва бошқаларни математик 
моделлаштириш); 

   



 2. Амалий (ускуналарга хизмат кўрсатишда меҳнат хавфсизлигини таминлаш). 

 Ҳаѐтий жараѐнда инсонни атроф-муҳит ва унинг ташкил этувчилари билан 
ўзаро таъсири Ю.Н.Куржаковскийнинг «Ҳаѐт фақат моддалар, энергиялар ва 
информациялар оқимларини тирик тана орқали ҳаракати жараѐнида мавжуд 
бўла олмайди» деган ҳаѐтни сақлаш қонунига мос ҳолда элементлар орасидаги 
моддалар массасининг, барча турдаги энергиялар ва информацияларнинг 
оқимлари системасига асосланган.  

 Ҳаѐтни сақлаш қонунидаги оқимлар инсонга ўзини озиқ-овқатга, сувга, ҳавога, 
қуѐш энергиясига, ўраб турган муҳит ҳақидаги информацияларга бўлган 
эҳтиѐжларини қаноатлантириши учун керак. Шу билан бир вақтда инсон ҳаѐтий 
фазасида ўзидан онгли фаолияти билан алоқадор бўлган (механик, интеллектуал 
энергиялар) биолиогик жараѐн чиқимлари кўринишидаги маълум массадаги 
моддалар оқимини, иссиқлик энергия ва бошқа энергия оқимини ажратади. 
Моддалар ва энергиялар оқими алмашинуви инсон иштирок этмайдиган 
жараѐнлар учун ҳам характерлидир.  

 



 Табиий муҳит бизнинг планетамизга қуѐш энергияси оқими кириб 

келишини таъминлайди. Бу эса ўз навбатида биосферада ўсимлик ва 

ҳайвонлар оқимини, моддалар (ҳаво, сув) адиабатик оқимини, ҳар хил 

энергиялар оқимини, жумладан фавқулодда ҳолатларда табиий муҳитдаги 

энергиялар оқимини рўѐбга келтиради.  

 Техносфера учун барча турдаги хом ашѐ ва энергиялар оқими, маҳсулотлар 

ва одамлар навбати оқимларининг ҳар хиллиги; чиқинди оқимлари 

(атмосферага чиқарилаѐтган чиқиндилар, сув ҳовзаларига ташланаѐтган 

саноат чиқиндилари, ифлос сувлар, суюқ ва қаттиқ чиқиндилар, ҳар хил 

энергетик таъсирлар) характерлидир.  

 

 



 

 Ҳар қандай хўжалик юритишнинг чиқиндилари ва тескари самараси  бўлади 

ва уларни бутунлай йўқотиб бўлмайди. Уларни бир физик-химик шаклдан 

бошқа шаклга ўтказиш ѐки фазога чиқариб юбориш мумкин. Бундан 

ташқари техносферада юз берадиган тўсатдан портлаш, ѐнғинлар 

натижасида, қурилиш конструкцияларини бузилишида, транспорт 

аварияларида ва шунга ўхшашларда катта миқдордаги чиқиндилар ҳосил 

бўлиши ва энергия оқимларини юзага келтириши мумкин.  

 Ижтимоий муҳит табиий ва техноген оламни ўзгартиришга йўналтирилган 

инсонга характерли бўлган барча энергия оқимларини ишлаб чиқаради ва 

истеъмол қилади. Булар мисол қилиб жамиятдаги чекиш, алкогол 

ичимликлар, наркотик моддалар ва шунга ўхшашларни истеъмол қилишга 

алоқадор зарарли ҳолатларни келтириш мумкин. 

 



 

 «Инсон - атроф муҳит» системасини ҳар хил компонентлари, энергия ва 

информацияларини характерли массалар оқимини қуйида келтирамиз: 

 Табиий муҳитнинг асосий оқимлари. 

 - қуѐш нурланиши, юлдуз ва планеталар нурланиши; 

 - космик нурлар, чанг, астероидлар; 

 - ернинг электр ва магнит майдони; 

 - экосистемаларда, биосферада моддалар айланиши; 

 - атмосфера, гидросфера ва литосфера ҳолатлари,  шу жумладан фавқулодда 

ҳолатлар; 

 - бошқалар. 

 



 Техносферадаги асосий оқимлар. 

 - хомашѐлар, энергиялар оқими; 

 - иқтисодиѐт соҳаси маҳсулотларининг оқими; 

 - иқтисодиѐт соҳаси чиқиндилари; 

 - маиший чиқиндилар; 

 - ахборот оқимлари; 

 - транспорт оқимлари; 

 - ѐруғлик оқими (сунъий ѐритиш); 

 - моддалар ва техноген авариялардаги энергия оқимлари; 

 - бошқалар. 

 



 

 Ижтимоий муҳитдаги асосий оқимлар. 

 - ахборот оқимлари (ўқитиш, давлат бошқаруви, халқаро ҳамкорлик бошқалар); 

 - одамлар оқими (демографик портлаш, аҳоли урбанизацияси); 

 - наркотик , алкогол воситалар ва бошқа оқимлари;  

 - бошқалар. 

  Ҳаёт фаолияти жараёнида инсон истеъмол қиладиган ва чиқарадиган асосий 

оқимлар.  

 - кислород, озиқ-овқат, сув ва бошқа моддалар (алкогол, тамаки, наркотиклар) 

оқимлари; 

 - энергиялар оқими (механик, иссиқлик, қуѐш ва бошқалар); 

 - информация оқимлари; 

 -ҳаѐт фаолият жараѐнидаги чиқиндилар оқими; 

 -бошқалар. 

 



 

 1.3. ҲФХ курсининг қисқача мазмуни 

 Ҳаѐт фаолият хавфсизлиги инсонни ҳар қандай муҳитдаги фаолиятида унинг 

хавфсизлиги ва соғлигини таъминловчи, хавфли ва зарарли омиллардан 

ҳимоя қилувчи амалиѐт ва назарияни қамраб олган илмий билимлар 

мажмуидир 

 Бу фан қуйидаги асосий масалаларни ечади: 

 атроф муҳитнинг ноқулай таъсирларини туркумлайди (аниқлайди ва сонли 

баҳолайди); 

 инсонни хавфлардан ҳимоялайди ѐки  унга   ноқулай омиллар таъсирини 

олдини олади; 

 хавфли ва зарарли омилларни таъсири салбий оқибатларини тугатиш; 

 муҳитда инсонга нормал, шинам шароит яратиш 



 Ҳаѐт фаолият хавфсизлигининг интеграл кўрсаткичи ҳаѐтнинг давомийлиги 
ҳисобланади. Цивилизация тараққиѐти (илмий-техниканинг, иқтисоднинг 
ривожланиш, қишлоқ хўжалигини индустрлаштириш, ҳар хил 
энергиялардан фойдаланиш - ядро энергиясигача, янги машина ва 
механизмларни яратилиши, зарар кун     андаларга қарши ҳар хил 
ўғитларнинг қўлланилиши) инсон соғлигига салбий таъсир этувчи зарарли 
омиллар миқдорини сезиларли даражада кўпайтирмоқда. Шу сабабли ушбу 
омиллардан ҳимоялаш инсон ҳаѐт фаолиятини таминлашнинг муҳим 
элементи бўлиб қолмоқ. 

 Инсоният пайдо бўлгандан бошлаб ўзининг кўпайиши давомида иқтисодни 
ривожлантириш билан бирга хавфсизликнинг ижтимоий-иқтисодий 
системасини яратди. Бунинг оқибатида инсонга зарарли таъсирлар сонини 
ошишига қарамасдан инсоннинг хавфсизлиги даражаси ортди. Ҳозирги 
вақтда энг ривожланган мамлакатларда ўртача умр кўриш 77 ѐшни ташкил 
қилади 



 “Ҳаёт фаолият хавфсизлиги” курси инсон организми ва атроф муҳит 

ўртасидаги мураккаб алоқаларни билиш жараѐнини кўзда тутади. Инсонни 

муҳитга таъсири физикавий қонунлар бўйича муҳитнинг барча ташкил 

этувчилари (компонентлари)ни қарама-қарши таъсирини юзага келтиради. 

Инсон организми у ѐки бу таъсирларни мослашиш чегарасидан ошмагунча 

оғриқсиз қабул қилади. 

 Ҳаѐт фаолият хавфсизлиги қуйидаги масалаларни кўриб чиқади: 

 -  маиший  мухитдаги хавфсизлик; 

 -  ишлаб чиқариш муҳитидаги хавфсизлик 

  - шахар  мухитидаги хаѐт фаолияти  хавфсизлиги; 

 -  атроф мухитдаги хавфсизлик; 

 -  тинчлик ва  уруш вақтидаги  фавқулодда  холатлар. 



 

 Маиший муҳит – бу маиший шароитдаги инсонга таъсир қилувчи барча 

омилларнинг йиғиндисидир. Организмни маиший омилларга реакциясини 

фаннинг соғлом турмуш тарзи, соғлом турмуш тарзининг касаллик 

профилактикаси билан алоқаси масалаларига бағишланган мавзуларда ўқиш 

мумкин. 

 Ишлаб чиқариш муҳити – бу меҳнат фаолияти жараѐнида инсонга таъсир 

қилувчи омиллар йиғиндисидир. 

 Табиий муҳитдаги хавфсизлик – бу экологиянинг соҳаларидан биридир 

 Экология организмни атроф муҳит билан ўзаро таъсири қонуниятларини 

ўрганади 

.  



 

 Назорат саволлари 

 1. ҲФХ фанининг мазмуни нима? 

 2. ҲФХ фанинг мақсади нима? 

 3. Атроф-муҳит нима? 

 4. Экосистема деганда нимани тушунасиз? 

 5. Биосфера нима? 

 6. Техносферанинг инсон фаолиятига қандай алоқаси бор? 

 7. Литосфера ҳақида тушунчангиз? 

 8. Демографик портлаш нима? 

 9. Урбанизацияни қандай тушунасиз? 

 10. ҲФХ фанини ўрганишдан мақсад нима? 

   

 


